
ABUDDU

Ad buddeɣ axeddim-agi  di tazwara :

 I wargaz-iw iyi fkan afud n lemɛwan.

 I temɣert-iw Nna nura  iyi ɛawnen aṭas deg uxeddim-agi.

 I wemɣar-iw d telwest-iw werda mebla ma ttuɣ kamel.

 I teywestiw tunsia d wargaz-is d warraw-is.

 It yemma d baba ɛzizen mebla ma ttuɣ yemma Melxir iyi ɛawnen deg
leqdic-agi.

 I yesetma akken ma lent ;hassina nassima,zaina,naima,ḥassiba akked d
tanina.

 I wayetma d tlawin-nsen d warraw-nsen;arezki d mhanna.

 I temdukal-iw : Katiya d nassima mebla ma ttuɣ tin uɣur xedmeɣ leqdic-
agi.suɛad.

 I wid akk iyi snen ama s lbɛid neɣ s lqerb.

Kahina



ABUDDU

Ad buddeɣ amahil-agi id nhegga:

 I snat twaculin-iw

 Tamezwarut baba d yemma

 I ggma d yesetma

 I jeddi d setti

 I ɛmumti d ɛmumu

 I xwal d xwalti

 I twacult-iw tis snat

 I wargaz-iw

 I temɣert-iw d umɣer-iw

 I yilwsan-iw d lxalat-nsen.

 I tlewsatin-iw d yergazen-nsent

 I temdakult-iw kahina

Suɛad



Asenmmer

.

Tanmitr tameqrant i massa bellal Ḥakima , imi iɣ teqqel s lmendad i leqdic-

nnteɣ.

Tanmirt d tamuqrant i tnalasin i ɣ-id-yulsen isefra.

Tanmmirt tameqrant i yiselmaden d wid akk ixedmen  deg  ugezdu  n tutlayt

d yedles  n tmaziɣt.

Tanmmirt i wid akk id aɣ -d-yefkan afus n tallelt deg uxeddim-agi –nteɣ.

Tazwart

Tasekla n tmaziɣt d timawit, tebḍa ɣef tesrit, tamedyazt d talɣiwin tiwezlanin, di tesrit

ad naf tamacahut, tullisin…atg, di talɣiwin tiwezlanin ad naf timsaɛraq d yenzan.

Tamedyaztd yiwen n ṣṣenf n tsekla seg zik tesɛa azal ɣer yemdanen.Tameṭṭut teṣṣaweḍ

ad d- snulfu tamedyazt i yellan d abrid i d-tufa i wakken ad sebggen iḥulfan-is, akken i qqaren

At n zik tamedyazt d lemri n tmetti i d-ttawin, mi ara as-nsel i tmedyazt-agi, ad naf d tin i d-

ttawint ɣef tudert n umdan.

Isefra i d-tettawi tmeṭṭut taqbaylit, ggten deg-s isental, tettawi-d ɣef lferḥ, neɣ lqarḥ am akken

i tettawi ɣef wayen i tesɛda di tuddart-is n yal ass. Gar tewsatin n tmdyazt n tlawin ad naf

Aḥiḥa,Adeker, Acewwiq, Amɛezber, Azuzen, Aserqes.

D sin n leṣnaf-agi ineggura iɣef nerra lwelha iwakken ad negg amahil.

Afran n usentel :

Nextar ad tili tezrawt-nnteɣ ɣef uzuzen d userqes acku  asentel-agi d win iɣ-icuɣben,

isewi-nteɣ ad d-negmer isefra i d-yqqimen di ccfawat n tlawin akken an ḥareb fell-asen, s tira

akken ad t-id-taff tsuta i d i-teddun.

Tamukrist:

Asentel n uzuzen d userqes yella-d unadi fell-as, aṭas n yinagmayen i yexddmen

tizrawin fell-as. Ma nuɣal ɣer tuddert-neɣ n yall ass isefra n snat n tewsatin-agi ur as-nsel ara

s waṭas , neqsen ,d ayen i newala mi i d-negmer ammud-agi n yisefra ,assa, tameṭṭut taqbaylit

mi ara tettrbi lufan-is ur d-ttawi ara s waṭas isefra n uzuzen d userqes, lant kra ḍefrent tasekla

n lbarani imi yal yiwen amek yettwali tawsit n yisfra-agi.

Amek llant tewsatin n uzuzen d userqes zik d wamek uɣalent ass-a?

Deg wacu i d-tettbin tikti tasugnant ɣef uqcic di temtti taqbaylit?

Turdiwin:

Tiwsatin n uzuzen d userqes ur seɛint ara tawuri am zik di tmetti taqbaylit.

Deg yisefra-agi ur telli ara lemgarda gar isefra i d-ttawin di temnaḍt  n  Zekri d Buzggan.

Kra n yisefra n uzuzen d userqes ttasen-d s talɣa tawzlant

Di tmetti taqbaylit semgiriden gar uqcic d teqcict.

Tuddin unadi

Deg unadi-agi, neḍfer yiwet n tarrayt, tella deg-s tufɣa s annar deg snat n temnaḍin

Zeki(deg taddart n Tbuda ) d Buzgan(deg taddart n Ḥura).

Nruḥ ɣer tlawin teɛna temsalt, tid yesnen isefra ledɣa isefra n uzuzen d userqes.

Nebda agmer n yisefra ass n 10 deg Furar 2017almi d ass 27 Yulyu2017. Maci yall ass i n-

ttriḥu ɣur-sent, nettawi yid-nteɣ allalen usekles maca llant tidak yettagin ad tent-nesekles d

tira i nettaru isefra i ɣ-d-ttawint .

Tankda n wannar :

Isefra i ɣef ara nexdem tazrawt nejmɛiten-id seg snat n temnaḍin:

A- Zekri:

D tamnaḍt i yezgan deg ugafa n usamer n temdint n Tizi-wezzu.

Yezzi-as-id seg tama ugafa taɣiwant n At Caféɛ, seg usamer tamnaḍt n Bgayet, seg umalu

Iɛekkuren, seg unẓul d aɣiwant n Udekkar.Tebɛed s 33Km ɣef Yiɛezzugen, s 70 Km ɣef

temdint n Tizi-uzzu.

Deg-s azal n 34 n tuddar gar-asent Tabɛrurt, Talbant akked d Tbuda deg-s i d-negmer isefra.

B- Ḥura:

Taddart n Ḥura ɣur-s  azal 820 n lmitrat ɣef yillel Agrakal, tebɛed s wazal (75) ikilumitren ɣef

ugezdu n Tizi uzu,akked d (05) ikilumitren ɣef tɣiwant n Buzgan.Tsenned ɣef Ukfadu.

Tudrin i as-d-yezzin: ɣer usammer d At Zikki,ɣer ugafa d At Salaḥ,at d wat Ferɛec,d wat

Ɛezwan,ɣer umalu; Aḥriq,Takuct,Tawrirt,ɣer usammer adrar n Criɛa,i yellan d tilist gar

taddart n Ḥura akk d taddart n Uwzellagen .

Tanekda n yinalasen:

Deg unadi-nteɣ yella-d deg wannar, nruḥ ɣer temɣarin nesteqsa-tent ma yella cfant-d i

kra n yisefra i d-ttawin zik-nni, dɣa dayen i d-nufa ɣer-sent.

Llant 10 n tnalasin; 04 di taddart n Tbuda akked d 06 n tnalasin di taddart n Ḥura, leɛmer-

nsent gar 50 d 84 n yiseggasen, llant snat ɣrant ma d tiyaḍ ur aɣrint ara, dayen ara ad n-sebgen

di tfelwit-agi:

Isem Leɛmer Taddart Tutlayti i-

tettmeslay

tamawt

Ǧuhra 84 iseggasen Tabuda Taqbaylit Ur teɣri ara

Myasa 83 iseggasen Tabuda Taqbaylit Ur teɣri ara

Lɛelǧa 80 iseggasen Ḥura Taqbaylit Ur teɣri ara

Faḍma 76 iseggasen Tabuda Taqbaylit

Taɛrabt

Ur teɣri ara

Melxir 72 iseggasen Ḥura Taqbaylit Ur teɣri ara

Zahra 66 iseggasen Ḥura Taqbaylit Ur teɣri ara

Tasaɛdit 63 iseggasen Ḥura Taqbaylit/Tafransist Teɣra sin

iseggsen ɣer

irumyen

Nura 54 iseggasen Ḥura Taqbaylit/taɛrabt Teɣra sin

iseggasen

Zwina 50 iseggasen Ḥura Taqbaylit Ur teɣri ara

Faziya 50 iseggasen Tabuda Taqbaylit Ur teɣri ara

Tankda n wammud n yisefra:

Ammud-agi n yisefra d win i d-negmer deg snat n temnadin , Zekri d Ḥura , isefra-a

mgaraden, llan deg-sen wid n uzuzen d wid userqes.

Njemɛ-d deg wammud-agi 72 n yisefra di snat n temnaḍin, llan deg-sen 28 n yisefra n uzuzen

ma 44 n yisefra n userqes .

Ngemer-d 20 n yisefra n uzuzen d 27 n yisefra n userqes deg temnaḍt n Ḥura.

Ma yella d 08 n yisefra  n uzuzen d 18 n yisefra n userqes deg temnaḍt n Zekri.

Deg wammud-a n yisefra d wid n userqes i yeggten ɣef wid n uzuzen, axaṭar isefra-nsen

ttasen-d s talɣa tawezlant, i wid-ak iwumi i ceffunt s waṭas.

Ugur i d-nemlal deg  unadi:

Ugur n usekles n temɣarin-agi, i kukran ad aɣ-d-fkent di tazwara awal akken iten-

nesteqsa, ayagi nezmer ad nini d akken leɛmer n temɣarin-agi d tudert n At zik ur sent-tefki

ara tagnit i waken ad brunt i wawal melba akukru, llant kra nnant-aɣ-id srid “alla” imi ttwalint

d akken asefru-agi d ayen i ḥerzen sser-nsent ɣef aya maci  imenwala iwumi ara t-id-tinni.

Llan kra n yisefra i wumi ruḥen kra n yefyar, anect-a yuttuɣal ɣer titat n kra n tlawin i yisefra.

I. Tabadut n u uzuzen d userqes :

1- Tabadut n uzuzen :

Azuzen d yiwen n ṣṣenf n  tmedyazt i tcennu tmeṭṭut i mmi-s, d asefru uḥellel i ugrud

akken ad yessusem ladɣa ma yebɣa ad yeṭṭes.

Yenna-d M.A.Salḥi: “Azuzen d ccna s wayes i sganayen llufan, isefra n ṣṣenf-agi sɛan

ismawen nniḍen am ahuzzu, ashulu, akk d udewwaḥ, ɣer tagara inagmayen fkan-as isem n

uzuzen”1

Ma d M.Djellaoui yettwali “azuzen d yiwen n ṣṣenf n tmedyazt s tjinatin d ccnawi, mi ara

tebɣu tyemmat ad-tesgen llufan-is”2

Akken id-Tenna Belgasmia.N: “akken ad tesgen tmeṭṭut taqbaylit mmi-s, tettawi-d isefra n

uzuzen d wid ucewwiq akken ad sbeggen iḥulfan-is ama d wid n lferḥ neɣ d wid n lqerḥ”3.

Deg taddart n Ḥura qqaren i ccnawi i d-ttawi tyemmat i llufan mi ara tesgen-it; azuzen ma

di taddart n Zekri qarren-as ashullu.

Amedya deg wammud:

Ers-d ers-d a yiḍes

Mmi yebɣa ad yeṭṭes

Ur yehlik ur yuḍin

1 SALHI.M.A, Des femmes et des textes dans l’espace Maghrébin, communication présenté au

colloque, Constantine  2000.p.01. (azuzen: chant d’endormissement de bébé. Les poèmes de

cette catégorie possède d’aitres dénomination telles que ahuzzu, ashulli, (ou ashullu),

adewweḥ. La recherche amazighisante le consacre par la domination “berceuse”)

2.DJELLAOUI.M, Tiwsatin timensayin n tmedyazt taqbaylit, Ed HCA in 2007 Alger p.13.
3 BELGASMIA.N, Persistance d’une poésie orale féminine chez les Ath Maghras Tom 1 p.139.

(Pour endormir son fils la femme kabyle fait toujours usage de poésie, elle lui chante ses

sensation, son amour et lui fait ses éloges. Travers cette poésie on, relève les espoirs qu’elle

met en lui ainsi le bonheur et la joie qu’il lui inspire.)

Siwa lxir deg uli-ines

Ay aɛessas n wexxam

Yuli wass ṣbaḥ lxir

A yat cedda i ɛumen

A yat lebsa n leḥrir

Ttreɣ-ken ttreɣ ṛebbi

Gget-aɣ tiregwa n lxir

Yenna-d Y.Nacib: “isefra n uzuzen i d -ttawi tyemmat i mmi-s maci iwakken ad yeṭṭes

maca akken ad yerfed tazmert yelhan wa ad-yennarni”1

Amedya deg wammud isefra:

Ers-d ers-d ay iḍes

I mmi yebɣa ad yeṭṭes

Ad yeṭṭes ad yerwu iḍes

Ad tt-tennarni tezmer-ines

A yiṭij ḥarez-iyi mmi

Ad yizwiɣ ad yennarni

Ad yif akk tizyiwin-is

Tameṭṭut ihi tesefray akken ad tezzuzen mmi-s ma yella yebɣa ad yeṭṭes, amkan anda id -

ttawi isefra-agi, ad t-id-naf zdat n dduḥ yettilin di texxamt-ines, neɣ ad t-id-naf tettawi tettara

1 NACIB, Elément sur la tradition orale, Ed ,SNED, Allger ;1981.p.10(Elle ne sont pas seulement
destinée à « bercer » pour endormir l’anfant.La mère qui module un poème prés du berceau a une
préoccupation (non toujours explicitement formulée) plus profonde : la bonne santé de son petit ange).

di texxamt ɣer tayeḍ, mmi-s gar ifassen-is. Akken id yenna Maḥfoufi Mhenna deg awal-is:

“Tamedyazt n ttrebga n llufan tettili-d deg uxxam, axaṭar llufan ur yettfaraq ara axxam, alama

yewweḍ aseggas, ad t-awwin ɣer xwal-is.”1

2- Tabadut n userqes:

Aserqes d urar i d-yettilin gar tyemmat d mmi-s tettawi-ten-id mi ara d-yaki llufan seg

yiḍes i wakken ad turar yides.

Akken id yenna Dallet “awal serqes yekka-d si taɛrabt “arqes” i d-yemmalen cḍaḥ,

aneggez, arqiqes, aserqes d asneggez n llufan s igenni”2

Salhi M Akli ula d netta yenna-d “tawsit-agi tesɛa ugar n yismawen maca wid seqdacen s

waṭas d “asjelleb” akked “ttuha”,urar-agi; tayemmat ad tɛiwen mmi-s akken ad yennarni ama

di tfekka-s ama di lɛeqliya-s”3

Ma d Maḥfoufi yufa-d tlata n yismawen “aserqes, asttutteh, asjelleb, sttutteh yesedhay

agrud s ccna d wurar yecban aserqes”4

Deg snat n temnaḍin i deg nejmaɛ tawsit-a d awal n ttuha akk d userqes i saxdamen s waṭas.

Di temnaṭ n Ḥura, tayemmat mi ara ad yekker mmi-s seg yiḍes neɣ mi ara t-id-sakki,

netta, ma yella iɛeṭṭel di tguni, agrud ad yekker yeɛya, yefcel, dɣa i wakken ad yakki s

lɛejlan,ad teserqes ad turar yid-s . Akken id tenna, M.Virollet deg awal-is: “tsemma-as i

userqes ccna n takayt,axaṭar yessakay-d agrud yettuɣal yeṭṭurec, yeḥrec,maci am ccna uzuzen

it-yesganayen”5

Amedya deg wammud isefra:

1 MAḤFOUFI M, Le répertoire musical d’un village berbere d’Algérie(Kabylie), Thèse de doctorat,
ethnomusicologie, université de paris ,1992,p.261.
2 J.M.Dallet, Dictionnaire Kabyle-Français, ed,SELLAF Alger,1992,p.732.
3 SALHI.M.A, Des femmes et des textes dans l’espace Maghrébin, communication présenté au
colloque, Constantine  2000.p.01. ( plusieurs équivalents coexistent avec cette désignation les
plus répendu son “asjellev”, et “ttuha”.Ce genre est performé quand la mere joue avec son
anfant.Dans les texetes de ce genre , l’enfant est exhorté à grandir rapidement et en bonne
forme physique et morale.Le terme français “sauteuse” sert desfois à sa désignation).
4MAHFOUFI M, Le répertoire musical d’un village berbère d’Algérie (Kabylie), thèse de doctorat,
ethnomusicologie, université de Paris, 1992.p.287.
5 VIROLLET.M, Chant a sauter pour tout petit en kabylie,In litterature orale berbere,1995.p03.

Stuh i leqmer

A mmi aɛarjun n ttmer

Ad yeǧǧuǧeg i temer

Am wagur deg leɛwacer

Ḥerz-it i bab n leɛmer

Cceɣel ma yebɣu yexser.

II. Tignatin tmenna n uzuzen d userqes:

1-Tignatin n tmenna n uzuzen

Mi ara yeɛyu ugrud ad t-id-yettxaṣam yiḍes, tettas-d tugnit n tmenna n uzuzen, s lḥen-

nni ara d-tettawi tyemmat d cnawi n uzuzen ara tesgen tymmat mmi-s.

Amek tezzuzun tmeṭṭut mmi-s:

a- Dduḥ:

D yiwen n taɣawsa i yettuxedmen i ugrud ad yeggan deg-s deg tmetti taqbaylit.

Dduḥ n At zik, yettwaxdem s luḥ neɣ s yiferki, tettɛelliq-it ɣer ujgu almas s temrart neɣ ɣer

ucucfal akken ad yettḥrik zlmeḍ, yefus.

Tikwal tayemmat tezuzun mmi-s di dduḥ s lebɛid ticki tesɛa cɣul; amedya mi teɛrek uggi n

weɣrum, tettcudu-as tamrart  d taɣezfant akken ad tizmir ad tettḥrik-it, ad tezuzun-it s lḥen-

nni n uzuzen, ad yettaweḍ srid ar temzuɣin n ugrud-is alama yeṭṭes.

b-Azuzen deg yirebbi:

Azuzen  deg yirebbi d yiwen webrid it-ttextiri tyemmat i wakken ad sggen mmi-s,

tesmenyif-it s waṭas imi yettaǧǧa tayemmat d mmi-s myaqraben abaɛda ma terna-as tuṭṭḍa deg

yidmarn-is, ad yettzeɣmim alama yeṭṭf-it yeḍes, ad tsers-it ɣer dduḥ-is ad ykemmel taguni-s.

c-Azuzen deg uɛrur:

Kra n tlawin zuzunent igerdan deg uɛrur-nsent s yibabbi, alama yeṭṭes, ad tsers-it ɣer

dduḥ-is maca illaq ad yemɣur kra ugrud-nni iwakken ad tezuzen-it s yibabi.

Akken tella lemgerda gar tegnatin n tmenna n userqes d uzuzen i tella lemgerda gar

twuriwin-nsent di snat, xas iswi-nsent d yiwen, d ttrebga.

2-Tignatin n tmenna n userqes:

Mi ara d-yaki ugrud deg yiḍes, tayemmat ad t-terfed, ad as-tekkes tuttla, imir ad tturar

yid-s akken ad t-tssaki, ad yeṭṭurc.

Isefra n userqes i tekkes leɛdez n yiḍes, acku d wid n usaki maci am wid n uzuzen

yesganayen.

Ma dayen yeɛnan leɛmer n ugrud deg userqes akken i d yenna Djellaoui:

“Melmi tbeddu turart n userqes, d melmi it-keffu di tudert n wugrud, ulac yiwet di tedma i

nesteqsa i yesɛan ttbut di temsalt-agi, mkul yiwet amek i d-teqqar;

Llant tid i d-yennan, aserqes n lufan ibbedu ass wis sebɛ-eyyam, ikeffu mi ara yekkes tuttla

qeɛden yiɣsan-is”.1

III. Tulmisin n uzuzen d userqes:

1- Tinfaliyi n n tazwara:

Zik, tameṭṭut mi ara d-tettawi isrfra n uzuzen tbeddu s wawal n tazwara:

Hallu, hall.

Ma deg userqes, tbeddu s tenfalit:

Sttuh sttuh-iya.

Sttuh, sttettuh.

Sttuh luhha.

2- Awalen id yettuɣalen s tuget:

1 DJELLAOUI M, Tiwsatin timensayin n tmedyazt taqbaylit, éd HCA,2007,p p 26,27.

Deg wammud isefra, llan wawalen i d-yettuɣalen am:

Ers-d ers-d a yiḍes, aɛerjun nttmer, i leqmer, tanafa, tasedda, mmi, yelli...

3-Azuzen yettawi-d ɣef yiḍes n ugrud

4-Isefra n uzuzen ttasen-d s lḥen ẓẓayen.

5-Azuzen ibeddu seg wass mi ara yili ugrud di tattalt alama yebda tikli.

6-Isefra n userqes ttasen-d s lḥen xfifen.

7- Aserqes yettawi-d ɣef usedḥu d turart n ugrud.

8- Isefra n userqes tteksen leɛdez n yiḍes, acku d wid yesakayen maci am wid n uzuzen d wid

yesganayen.

9- Akud i tettaṭaf tyemmat deg userqes yugar win uzuzen, imi lebɣi n tyemmat akken ad

yeqqim mmi-s yeṭṭurrec.

10- Isefra n userqes renun ttrebga i ugrud am akken daɣen yettaf iman-is dɣa igemmu ledɣa di

tfekka.

11- Tameṭṭut tezmer ad tezuzen neɣ ad teserqes yiwen ugrud kan deg yiwen n lawan.

IV. Isental iɣaf d ttawin deg uzuzen d userqes:

1- Isental n uzuzen:

a- Iḍes:

Tayemmat mi ara tezuzun mmi-s iswi amenzu d asishel n yiḍes i llufan-is neɣ i waken ad

yerzu ɣer mmi-s , tuget n yisefra id yettawin ɣef yiḍes d wid i beddun s tenfalit agi “Ers-d ers-

d a yiḍes ,mmi yebɣa ad yeṭṭes”.

Amedya deg wammud isefra:

Ers-d ers-d ay iḍes

I uqcic yebɣa ad yeṭṭes

Ad yeṭṭes iḍes n rraḥa

D ṣṣeḥḥa tezmert-ines...:

b- Lḥif: (d acewwiq):

Tameṭṭut di tmetti taqbaylit, d tin yenḥafen aṭas deg tudert-is yettwakkes-as wezref,

tettwaḥqa, leḥzen yezga yeɣli-d fella-s ɣef anect-a nufa-d di tuget n yisefra s way-s i tezuzun,

d acewwiq. Ɣaf aya tayemmat mi ara tili akked d mmi-s tettaf tagnit telha akken ad tinni ayen

i tt-iqarḥen ahat ad tifsus taɛkumt fell-as.

Amedya deg ammud isefra

A yemma dari-d lluḥ

Ad teẓreḍ i yeḍran di rruḥ

Inas i yemma taɛzizt

Taksumt id rebbaḍ truḥ

A yemma dari-d ini

Ad teẓreḍ i ɛeddan fell-i.

c- Ṣṣber:

S ṣṣber i tettṣebbir tyemmat iman-is yal ass, imi tumen belli mkul ccedda tettbeɛ-itt

talwit leɛmer teffeɣ i ubrid n ṭṭaɛa acku teṭṭef kan deg ufus rebbi, tdeɛɛu ɣur-s akken ad tt-fak

ccedda ad garzen wussan-is.

Amedya deg amud isefra:

Yettru wul-iw d leɛqiq

Win ur nesɛi gma-s acqiq

Wama leɛmum d iɛewwiq

Ɛeddaɣ i tizi sawlaɣ

Rran-d awal at laxert

d- lɣerba:

Ɣer tama n uḥulfu n lḥif d leḥzen, yella-d uḥulfu s lɣerba acku tayemmat ɣas tella akk d

warraw-is, maca lefraq i d yellan gar-as d imawlan-is d win i tt-yetteqraḥen, ledɣa mi ara

ziden fell-as iɣublan, ɣaf aya tesawwal yal tikelt i yemma-s akken ad terzu fell-as, ad as-teḥku

lhem-is yerna ad as-temeslay ɣef lxiq yerzan ul-is.

Amedya deg wammud isefra:

Yemma a taɛzizt a yemma

Ɛeddaɣ i tizi sawleɣ

Rran-d awal at laxert

I yemma d baba amek i llan

At-nn-id ssan rriḥan

Ṣsawaḍaɣ-asen i baba d yemma

Ṣawaḍaɣ-asen leǧnan akk d rreḥma

Yewweḍ-d rrbeḥ ad tecceḍ

Ur yitektibeḍ a yiwen

e- Abder n wawalen n tdeyanit:

Ma nuɣal ɣer yisefra i d-nejmeɛ, ad naf awalen n Rebbi, Nnbi d lmalayekat tuɣalen-d s

tuget axaṭar qqaren-id imezwura, ɣef aya qqimen kan akken ɣer tlawin lemdent-tt ula d

nutenti.

Amedya deg wammud :

Ers-d ers-d ay iḍes

I uqcic yebɣa ad yeṭṭes

A lmalayek tiɛzizin

Awimt-as-id lḥenni

Anda ara s-t-id-nawi

Ad as-tid nawi ɣer nnbi

Tilawin n zik ttwalint ssadat d iɛessasen sɛan azal meqqren di tmetti taqbaylit sumata,

tuget n tlawint ttɣilint d wid i yesɛan lbarhan seḥlayen imuḍan, ɣef aya tayemmat tesutur ɣur-

sen ccfa d ccafuɛa i tarwa-s.

Amedya deg ammud isefra:

A lmalayek tucbiḥin

Awimt-iyi-d abandu

Anda ara t-id-nawi

Deg sidi Abd rreḥman

Ad t-id-awimt i mimmi

Ad yesefraḥ ad yesedhu.

2- Isental i ɣef d-ttawin deg userqes:

a- Lferḥ:

Di yal talalit ulac lferḥ yecban win n tlalin n ugrud deg uxxam, ledɣa ɣer tyemmat imi

tesɛa amwanes. Tameṭṭut tettbggin-d lferḥ n tallit n mmi-s s userqes it-tettzuxu yis-s, tettwali-t

d lxetyar gar tezyiwin-is ama di tḥerci neɣ di ṣṣifa-s.

Amedya :

A lfeḥiw a lferḥ-iw

Acu ara as muddaɣ i mmi

D taguni di tɣurfatin

A lferḥ-iw a lferḥ-iw

Acu ara as muddaɣ i mmi

D tament akk d wudi

b- Asirem:

Deg wass mi ara illal uqcic; imawlan-is ad ssaramen deg-s aṭas n temsal am tiruggza, lxir,

akken ad yennerni ɣer wayen yelhan, deg yisefra-agi n userqes iban-d s waṭas usirem n

tyemmat i waken ad t-wali mmi-s meqqer, ad as-yerr lxir i d-as-texdem asmi i mecṭuḥ, rnu

ɣer-s tesarram ad yemɣur, ad as-teg tameɣra akken ad tefreḥ s mmi-s.

amedya deg ammud yisefra:

A lferḥ-iw ad timɣureḍ

Ad tɣelbeḍ ilef ad tuẓuruḍ

Ad tizwiɣeḍ ad timluleḍ

Ad tifeḍ akk wid tluleḍ

Ad txedmeḍ lxir i lwaldin

Ma ulac ttar ad tid rreḍ

Am akken id-tenna N.Belgasmia ; “ Agrud( llufan) d netta i d-yettaran asirem i twacult

ladɣa ma yella d aqcic acku d netta i d taḍfert n uxxam (lǧehd-is) i yettaṭafen isem n uxxam n

lejdud”1

c- Zwaǧ:

Deg wass mi ara d-tlal teqcic deg uxxam, imawlan-is ad as-saramen s zwaǧ lɛali anda ara

as-fernen aqcic xas akken mezziy-it, acku di tmetti taqbaylit tamensayt d imawlan i yettaxtirin

taqcict i mmi-tsen.

1 Belgasmia.N,persistance d’une poésie oral féminine chez At merghas,Tom I,these de magistére
p.132. La naissance d’un garçon est perçue comme une réjouissance dans toute la famille. De
là les éloges destinés au garçon fort nombreux. Ils permettent de déceler la conception de la
vie chez les femmes au village, également leurs aspirations et leurs objectifs).

Amedya:

Sttuh sttuh a lemri

Yelli d agazu n tili

Di ṣifa tecba tiziri

Win i tt-yeẓran ad tt-imenni

d- Cbaḥa:

Tayemmat tettbegin-d ccbaḥa n mmi-s deg yisefra id-tettawi ama deg tfekka-s neɣ d

ṭbiɛa-s.

amedya deg ammud isefra

Sttuh yesemɣer

Ay afarruǧ usaɣur

Ḥarez-it am ddenya m leɣrur

Ad-as yecib uɣerɣur

Bu teglimt tecbeḥ tettnur

e- Acekker:

Deg wammud n yisefra n userqes nufa-d asentel n ucekker n ugrud d win id yufraren s

waṭas , anda tayemmat tettcekkir mmi-s imi tettwal-it d lxetyar gar tezyiwin-is ama di tḥarci-s

ama di ṣṣifa-s.

Amedya:

Sttuh i leḥmer

Mmi d agazu n ttmer

Ad neḍleb rebbi ad tt-isemmer

Di leɛnaya n leɛwacer

Ad-as yeseɣzef leɛmer

Deg ayen yeɛnan lemgarda gar isentel n uzuzen d userqes ad naf isental n userqes

ttawin-d awal ɣef lferḥ, asirem, d ucekker, deg-sen tettbeggin-d tyemmat iḥulfan-ines i cebḥen

d lferḥ-is meqqren.Ma yella deg uzuzen nufa-d aḥulfu n lqerḥ d leḥzen d win i yufraren des

yisefra-agi, imi tayemmat tesefray ɣef yir zzher ɣef lḥif, d lhem i d-tmuger di tudert-is.

Deg uzuzen diɣen nufa-d asentel i d-yettawin ɣef yiḍes acku iswi n tyemmat mi ara tezuzun

mmi-s d rreḥa akked d yiḍes n lehna.



Ixef wis sin

Aqcic di tmetti taqbaylit
tamensayt

I. Tamuɣli n tmetti taqbaylit ɣef uqcic

Talalit n uqcic di tmetti taqbaylit tamensayt d yiwen uneḍruy s wazal-is tettraju-t

twacult s lḥir meqqren, tettmager-it s kra n wansayen i d-ǧǧan lejdud i wakken ad ḥarben ɣef

tyemmat neɣ ɣef ugrud. Ansayen-agi d wid yemgaraden deg temnaṭ ɣer tayeḍ.

Asugnen d asuffeɣ n wayen yellan deg wallaɣ neɣ deg wul n umdan , ay-agi yettili-d s uferriɣ

i d-yettawi umdan seg ugama neɣ seg tilawt, am wayen yecban aserwes, amgarad,

tumnayt..atg.

“Asugnen, d azamul n wayen yettidir umdan, ma yebɣa yiwen ad d-yessugen di yal tamsalt

ilaq ad d-yessegrew aṭas n tiktiwin d lɛeqliyat n yemdanen (amek ttxemmimen, amek ttidiren

zik-nni d tura). Ihi  yezmer ad yessiweḍ ad d-yefk tugna i usugnen-ines. Maca asugnen dayen

akk id-yejmeɛ umdan di tudert-is, neɣ ayen ttidiren yemdanen nniḍen.”1

Deg usugnen n tmetti tabaylit, yettunefk-as aṭas n wazal i weqcic:

1- Amkan n uqcic di twacult:

Tawacult n leqbayel tettraju tameṭṭut ara d-yerbun s lferḥ d usirem ameqqran akken ad

sɛun aqcic, ladɣa imɣaren-is,mi ara d-yaweḍ lawan-nni n tlalit n uqcic, ferḥen akk wat uxxam,

ttmagaren-t s lbarud d teɣratin akk d yisefra, am akken i xedmen di taddart n Ḥura.

Amedya ɣef ucewwiq id-ttawint mi ara d ilal uqcic:

Ad ṣelliɣ Nbi falla-k deg-s i nbeddu

Muḥend  Lɛarbi a lenwar di magu

Kemmelt-as deg lferḥ i ttejra n leḥlu

Ad ṣelliɣ gef Nbi deg-s i nettalas

1 Gilbert Durant, L’imaginaire, Hatier,Paris,1994.p.77.(L’imaginaire est comme le classement des

images pour les donnaient ou les admettre dans la vie et la construction d’un objet qu’on a

besoin dans la vie quotidienne).

Muḥend lɛarbi a lemnewer di meɣres

Kemmelt-as deg lferḥ i ṭṭejra n yifires

Di taddart n Ḥura mi ɛeddan tlata wussan ɣef tlalit n uqcic, ad truḥ lqibla ad as-tekkes

“aqlab”ad tger ɣer daxel n tseksut ad teqleb sebɛa iberdan, ma d timenifrit ad as-gent tagersa

ɣer uqejjir-is.

Ass n sebɛeyyam ttegen“sbuɛ” anda i xedmen tameɣra s wazal-is, zellun akraren, neɣ

izgaren sewwayen seksu d uksum, ɛarḍen-d akk leḥbab d lǧiran, ad ruḥen imawlan n

temenifrit ad as i d-hennin ad as-id-awin taḥbult (taḥnunt n tmellayin) akk d uksum akken ad

ferqen merra i lǧiran d leḥbab, ttaken daɣen i uqcic tawsa(idrimen).

Mi ara yaweḍ wayyur neɣ rebɛin wussan di leɛmer-is, ad teffeɣ yemma-s, ad truḥ ɣer tala

ad tagum ad tawi yid-s “tuffalt” (d taruka), ad as-tessentu isennanen, ad ternu sebɛa

iɛeqqayen n lḥemme, sebɛa iɛeqqayen n lluban ad ten-tḍegger ɣer ubasay, imir ad tagum ad d-

tuɣal s axxam. Anect-a d asfillet ɣer wayen lɛali. Akken i aɣ-d- tenna Nna nura nxeddem-as

akka i uqcic akken ur t-yettaɣ ara wayen n diri.

Asma ara yaweḍ aseggas di leɛmer-is sarzafen aqcic i tikkelt tamenzut ɣer wexxam xwal-

is tettawi yid-s tarezzaft ad teqqim kra n wussan mi ara d-tuɣal s axxam n wargaz-is ad as-d

terr yid-s tarezzaft (ayen akk ẓiden), ma d aqcic ad as-daɣen takustimt akk d yedrimen, mi id

tewweḍ tyemmat s axxam-is ad tefreq temɣar-is tarezzaft id terra yid-s i lǧiran d leḥban.

Mi yewweḍ sin n yiseggasen di leɛmer-is ad yeḍher uqcic ad as-xedmen tameɣra

muqqren lebeɛda ma yella d amenzu neɣ d aqcic awḥid di twacult, ad seččen merra taddart ma

d aqcic ad as-sersen taqendurt ad as-ɛelqent  tawemmust n lemleḥ akk d uḥarab qarren-d

akken ad ttbaɛed fell-as yir tiṭ.

Ma d assmi ara yaweḍ sebɛa iseggasen di leɛmer-is ad-yekcem ɣer uɣarbaz ad as-inin

imawlan-is ilaq ad ttuẓumeḍ, mi yuẓam a tesallin ɣer lqermud ad as-fken tamellalt tuftit ad

tid-yečč sufella lqermud, yemma-s ad tefreḥ ad as-teqqar:

A lferḥ-iw a lferḥ-iw mmi meqqer

A lferḥ-iw a lferḥ-iw mmi yuẓam.

Di tmetti taqbaylit tamensayt, yal tawacult ssaramen s waṭas akken ad-sɛun aqcic imi

tamuɣli-nsen ɣef  uqcic d aɛekkaz n yeɛdawen, d netta ara i ḥarben ɣef twacult-ines d netta

ara iwarten ayen i as-d-ǧǧan imawlan-is, acku taqcict di tmetti taqbaylit tamensayt ur tettawi

ara deg ayen ara d-ǧǧen imawlan-iṣ.

Amedya deg wammud isefra:

ttuha ttuha

Ad t-aliḍ ɣer yigenni

Ad t-aliḍ ay asalas

A rebbi ǧǧit i yemma-s

Yumɣur yexdem fell-as

Ma nerra lwelha ula deg ayen yeɛnan tagulla, mi ara ferqen aksum neɣ ayen yellan,

amur ameqqran neɣ amur yelhan ttakent s waṭas i uqcic, acku ttwalint imawlan-is d netta id d-

amur, d netta i d-yeǧǧan nnger imi d aɛekkaz n yiɛdawen ara i ḥarben ɣef imawlan-is.

Amedaya di yennayer, mi ara ferqen At wexxam ayaziḍ, aqcic ttaken-as tamessadṭ qqaren-d

akken ad yeqqim ɣer umeṣṣaḍ n imawlan-is ma d taqcict ttaken-as taferret akken ad tezweǧ ad

teferfer s axxam n wargaz-is.

Amedya deg wammud:

A lferḥ-inu a lferḥ-iw

Acu ara muddaɣ i mmi

As muddaɣ tamment d wudi

Acu ara muddaɣ i mmi

D taguni di tɣurfatin

Acu ara muddaɣ i mmi

Lmakla-s d timellalin

Deg umedya-agi iban-aɣ-id, d akken deg ayen yeɛnan tagulla, imawlan ttaken-i uqcic ayen

akk lɛali.

2- Amkan-is di tmetti:

Aqcic am netta am wiyaḍ, ur yezmir ara ad yidir iman-is imi llan assaɣen it-yicerken akk

d wiyaḍ, seg asmi i meẓẓi ad t-heggin i wakken ad yettqabal tiswiɛin di berra akken bɣunt

ilint, ladɣa tikti n unejmaɛ mi ara yaweḍ di leɛmer akken ad yettnejmeɛ di taddart.

Timetti taqbaylit tamensayt tettak azal ameqran i uqcic yettbin-d wanect-a mi ara salayen

di ccan-is, acku yal adrum iḥetteb acḥal n tmukḥalt i yesɛan deg uxxam ɣer wacḥal n warrac i

yellan deg uxxam.

Zik tameṭṭut ur yesɛin ara arrac ttɛayarent-tt tid yesɛan aṭas n warrac, ma nerra lwelha ɣer

lferḥ tlalit n ugrud mačči kifkif ɣer tmeṭṭut d yiɛeggalen n wexxam, imi timetti taqbaylit

tamensayt tettraǧu tameṭṭut akken ad tesɛu aqcic.

“Lferḥ yemxallaf ticki ad terbu tmeṭṭut; ma teǧǧa-d aqcic yedda-as rebbi deg lebɣi-s ad

tefraḥ ad yefraḥ win yellan yid-s, tayemmat ad-as-tafeḍ tbedd ɣer yiman-is ad ters taqendurt

tajḍiṭ ad ad tt-ɛelaq akk lfeṭṭa i tesɛa, ad tt- cebbaḥi. Maca ma yella d taqcit id teǧǧa, tawacult-

nni ad as-tafeḍ teḥzen merra ad as-niniḍ amzun d dayen n diri i texdem tmeṭṭut-nni ad rren

akk urif fell-as1”.

Seg waya ad nefhem d akken yella lxilaf gar tlalit n weqcic d teqcict di tmetti taqbaylit

acku imawlan ttmennin si tazwara i tin ara izewǧen, amenzu-is d aqcic.

Ɣer tama n umgired yellan gar tlalit n uqcic akk d teqcict ad naf d akken Hanoteau yefka-

d tamuɣli d taqesḥant ɣef tlalit n teqcict yesmeɛn-d, seg asmi ara d- telli allen-is ɣer ddunit ad

d taf tawacult mmuɣbnen wudmawen-nsen, ur sefraḥen ara amzun akken d lɛar id yernan ɣur-

sen awi yufan d aqcic ara d-ilalen, akken id yenna Hanoteau “seg ass amenzu id yettban

wazal-is di tmetti taqbaylit imi aqcic ass n tlalit-is d ass n ccuq axaṭar d netta i d lsas n

uxxam.”2

1 BOULIFA.S, Recueil de poésie Kabyle, Ed awal.p.33 (L’état d’infériorité de la femme se manifeste dés son
entré dans la vie. La jeune mère qui Vien de mettre au monde un fils pare avec orgueil sa tète de bijou spéciale
qui doit apprendre a tout qu’elle a donné le jour a un homme. La naissance d’une fille, au contraire lion d’être un
sujet de joie, et pour la mère presque une honte sa sera peut être un jour pour elle, si elle n’a pas d’enfant mal, la
cause d’une répudiation injurieuse.
2 .Hanoteau.A, .Poésie populaire de la Kabylie du Djurdjura. Imprimerie Impériale In 1867, Paris
page 288.

Di tallit-nni n zik, mi ara d sɛu twacult aqcic ttmagaren-t s kra n wansayen i d-ǧǧan

lejdud i wakken ad ḥarben ɣef uqcic rnu ɣer-s tayemmat tferreḥ s tlalit n uqcic s ccuq d

amuqran imi tesɛa amwanes win ara s-id-yarren azal i tudert-is d win ara s yesixfefen ɣef ul-is

ad as-isfeḍ imeṭṭawen n leḥzen d leɣben, d netta i d lsas n twacult d win i zemren ad yerr

aɛdaw wa ad iḥareb ɣef nnif n twacult .

Di taddart n Zekri ay-agi ur yemxallaf ara s waṭas mi ara d-ilal uqcic ttqabalent s lferḥ d

ameqran ma yella d aqcic kkaten-as lbarud, saɣraten-as, zellun-as akraren, xedmen imensi

sewwayent seksu d weksum lexfaf akk d taḥbult n tmellalin rnu ferqen akk tiẓidanin xedmen

daɣen lqehwa anda id ɛarḍen akk lǧiran d leḥbab.

Ma yella di tlalit n teqcict ur yemxallaf ara amek xedmen di snat n temnaḍin acku ur

asent- saɣratent ara, ur ttawin ara isefra, ur katen ara lbarud maca xeddmen-as kan imensi n

lmalayek ass n wiss teltiyyam.

Ssarament-as mi ara yumɣur ad yawweḍ d argaz, ad ferḥen yis-s acku dayen yezmer i

yiman-is rnu ɣer-s ad yuɣal ad as-n-yerr lxir i lwaldin-is acku d netta kan ara ten-ijemɛen.

Amedya deg wammud:

Tayna ajgaa alemmas

Mimmi ḥarez-it i yemma-s

Yumɣur yexdem fell-as.

yettban-d wazal yesɛa uqcic, s waṭas deg wansayen i xedmen leqbayel di tlalit n uqcic

amedya: di taddart n Tbuda mi ara d-taweḍ lɛid tamezwarut ɣef tlalit n uqcic ama lɛid

tamuqrant neɣ tamecṭuḥt; sufuɣen aqcic i tikelt tamezwarut ttawint ɣer lǧameɛ, ad as-sewwen

ibawen ad awin yid-sen tiẓidanin, lexfaf, ferqen-t akk i wid i d-ufan deg ubrid ad as-sersen

tabernust ad as-rnun tazmamt ɣer yirebbi-s; d asfillet akken ad yissin ad iɣer leqqran akk d

tẓallit.

Yettawi-t baba-s ɣer ssuq i tikkelt tamezwarut, ad yaɣ aqerru n uzger mi ara d-yaweḍ s

axxam ad ferḥen s mmi-tsen isewweq, ad as-id-yaɣ lqec di tfednin alama d aqerruy ula d

tacacit ad teddu, ad tawin ɣer lǧemaɛ, ad as-id-zzin merra i lǧameɛ, mi ara d-yuɣal s axxam

yemma-s neɣ setti-s ad-as-tettɣenni:

A lxir-iw mmi meqqar

I sewwaq lḥed aɛamar

Yewwi-d lḥenni d ttmer

Ttmer yecca-t i wul-is

Lḥenni i tqarruyt-is.

Ma d ass imensi n yennayer di taddart n Tbuda, tt-ṣeṭṭilen-as i uqcic garen-t ɣer

tẓibba(tarbut) ad as-smiriyen s ufella uqerruy-is leḥlawat akk d wayen akk id iger ujeǧǧig;

ama d ibawen, lḥemmeẓ...atg, akken qarren at zik anect-a merra akken ad yaf iman-is uqcic

mi ara yumɣur.

Ma d imawlan n uqcic ad sewwen seksu d ibawen d lḥemmeẓ(lmesfuf) ad ferqen merra i

lǧiran.

Deg yisera id-newwi ɣef uzuzen, nufa-d d akken isefra ttawin-d s tuget ɣef wazal yesɛa

uqcic di tmetti taqbaylit, imi tayemmat ɣas akken tesefray ɣef lḥif  i tesɛedday deg uxxam,

tayemmat tettbeggin-d  belli win ur nesɛi aqcic neɣ argaz deg uxxam ad as-ččen izarfan-is

ledɣa ɣer tyemmatin.

II. Amgired yellan gar isefra id-ttawin i wuqcic akk d wid n teqcict:

Deg wammud iserfra id-newwi nufa-d lemgarda gar isefra id-ttawin i wuqcic akk d wid n

teqcict, imi isefra n wuqcic ttmeslayen-d s tuget ɣef isental n tirrugza, ttar, tiḥerci d ucekker n

uqcic imi tayemmat tettwali mmi-s d lxetyar gar tezyiwin-is

Imedyaten deg wammud:

A ttayen ay arcacen

Mmi-agi d ddheb i ruccen

Tarrawt-ines d aqcicen

D teslatin i ḥercen

D tirac n yedrimen

Ad ileḥḥu fell-asen.

Deg umedya-agi, tayemmat tessaram i mmi-s mi ara yumɣur ad yeḥrec, ad ixeddem, ad

yettawi aṭas n yedrimen.

Tefka-as i mmi-s udem n ddheb  anda i as-tenna “mmi d ddheb i ruccen”imi akken neẓra

ddheb d ayen ɣlayen ɣer yemdanen, rnu tessaram-as akken ad yezweǧ wa ad yesɛu kan arrac.

Rnu ɣer-s tayemmat tettmenni i mmi-s akken ad t-wali muqqer akken ad as-yerr lxir i as-

texdem asmi i yella d amecṭuḥ

Amedya:

Ttuha ttuha

Ad taliḍ ɣer igenni

Ad taliḍ ay asalas

A rebbi ǧǧit i yemma-s

Yumɣur yexdem fell-as

Isefra id ttawin i wuqcic yettili-d deg-s ttar d tismin imi tayemmat tferreḥ s mmi-s win ara s-

id-yarren leḥqs-is.

Amedya:

Nniɣ-ak kec a Ḥasen

A tiẓurin n wafrara

Nniɣ-ak asmi it luleḍ

Iɛdawen-ik ur bɣin ara

Yefraḥ bab-ak d yemma-ak

Yerna uɛessas n lḥara.

Ma nuɣal ɣer isefra id ttawin i teqcict deg wammud isefra id-nejmeɛ, nufa-d s tuget asentel

ucekker n teqcict di tfekka-s anda i as-tettcabi ɣer wayen akk i cebḥen am agur, lfeṭṭa, tiziri...

Imedyaten deg wammud:

Allah allah

Yelli d tasedda n ṣṣbeḥ

Udem-is d lfeṭṭa n ddeḥ

Ad timɣur ad tif timdukal-is

Am teftilt di lmeṣbaḥ

Neɣ agur ɣef udem n ṣṣbeḥ

Deg umedya-agi ad naf tayemmat tcuba yelli-s ɣer tsedda am akken neẓra d akken tasedda

tecbaḥ aṭas, udem-is d lfeṭṭa, anec-agi merra d acekker n teqcict di tfekka-s.

Tayemmat mi ara d tettawwi isefra i teqcict ,aɣbel-ines ameqqran d zwaǧ n yelli-s mi ara

tumɣur anda i as-tessaram argaz lɛali win ara ad tt-iḥarzen.

Amedya deg wammud isefra:

Acu ara muddeɣ i yelli

Lxir i muddeɣ drus

Fkiɣ -am Akli bu lefcuc

Ixeddem yeṣṣawaḍ-am-id ɣer ufus

Lmekla-inem d timellalin

Tisessi di tḍudacin

Tagun di tɣurfatin

Innimt amin  amin .

Nezmer ad nini di tmetti taqbaylit tamensayt, tella lemgarda gar isefra id-ttawin i wuqcic

akk d teqcict imi isefra n wuqcic senfalayen ɣef wazal i yesɛa di tmetti taqbaylit imi tayemmat

ɣas akken tesefray ɣef lḥif i tesɛedday deg uxxam, maca tettṣebbir ul-is s mmi-s i s-id-yettaran

asirem, win ara s yeksen akk leḥzen imi d netta i d lsas n uxxam, ma d taqcict isental iɣef d-

ttawin ama deg zuzen neɣ deg serqes ɣef cbaḥa n teqcict di tfekka-s.

III. Tawuri n uzuzen d userqes ger zik d tura:

1- Tawuri n uzuzen d userqes zik:

Zik tameṭṭut n leqbayel mi ara teserqes mmi-s tetturar yid-s s isefra ama imi ara tesaki

neɣ imi ara tesedhay, akken ad tesṭurrec, akken qqaren At zik neserqas agrud i wakken ad

yegmu ad yaf iman-is.

“tawsit-agi tesɛa aṭas n yismawen maca wid ssexdamen s waṭas d “Ajelleb” akk-d “ttuha” s

wurar-agi tameṭṭut ad tɛiwen aqcic akken ad yennarni di tfekka-s,akken d aɣen ara yennerni di

leɛqel-is”.1

S turart n userqes yesiǧhid assaɣ yellan gar tyemmat d mmi-s, tikwal tayemmat

tesedhay mmi-s akken ad as-id-slent tnuḍin-is akked taɛdawin-is yettasmen fell-as ledɣa tid

yesɛan kan tiqcicin, nezmer daɣen ad nini turart userqes ttawint-id i lmend n ɛeggu n weqcic

akken ad yesishil i tyemmat iḍes .

Ma yella di twuri n uzuzen, tayemmat mi ara tezuzen lufan-is, iswi-ines d taguni iwakken ad

yettnarni ad yestaɛfu .

“Azuzen d ccna s wayes is-ganayen llufan, isefra n ṣṣenf-agi sɛan ismawen  nniḍen am

uhuzzu,ashullu,akk d udewwaḥ,ɣer tagara inagmayen fkan-as isem n uzuzen”.2

2- Tawuri n uzuzen d userqes tura:

Di tallit n wass-a azuzen d userqes ur tbeddel ara twuri-nsen s waṭas imi tawuri-nsen

tamezwarut d taguni n llufan neɣ d turart n ugrud d tuksa n lxiq gar-as d yemma-s ama deg

uzuzen neɣ deg userqes maca ma nerra ɣer teswiɛt n wass-a ad-naf isefra n tewsit-agi ur ten-

id-ttawin ara s waṭas am zik axaṭar timetti taqbaylit tbeddel, yella wayen yeṭfen amkan-nsen

anect-a i yeǧǧan ur llint ara s waṭas tignatin n tmenna d twuri-nnsent neqṣent.

1 SALHI M.A, “Poesie féminine et poetique kabyle”;Acte du colloque internatinal “Des femmes et
des textes dans l’éspace Maghrébin”,Constantine,21-23 mai 2001p.01.

2 SALḤI M.A ,Des femme et des textes dans l éspace Maghrébine,communication présentée au
colloque,constantine2000 p.01.

IV. Addad n uzuzen d userqes di tallit n wass-a:

a -Seg tama n talɣa:

I wakken ad nesbin addad n yisefra n uzuzen d userqes n wass-a deg ayen yerzan talɣa,

nesserwes gar amek it-qqaren zik, d wamek i yuɣal tura nufa-d d akken:

Amedya n usefru ɣezzifen di temnaṭ n Buzgan: Asefru amenzu deg uzuzen Asebtar 46

Ma d amedya n usefru wezzilen di temnaṭ n Zekri:

Ers-d ers-d ay iḍes

Lufan yebɣa ad yeṭṭes

Ad yeṭṭes ad yarwu iḍes

Ṣaha deg tezmart-ines

Deg wammud, asefru amezwaru yemxallaf ɣef usefru wiss sin, axaṭar asefru amenzu yebna

ɣef (11) n tseddarin, yal taseddart deg-s acḥal d affir; di tseddart tamenzut, tesɛa rebɛa

waffiren ma di tseddarin id-yegren sɛant akk setta (06) n waffiren.

Ma d ayen yeɛnan tameɣrut, ad naf, deg usefru amenzu d tameɣrut tamexluṭ, imi imesla

ineggura  n waffiren n tseddarin, yal tikkel amek i tt-fakant (aa bb), anect-a yesenfalay-aɣ-id d

akken asefru i beddel, ayagi merra yettuɣal ɣer leɛyub n timawit.

Amedya:

A mimi ileɣ ugeṭṭum A

Awer tesɛuḍ anezgum A

Ad neḍleb rebbi ɛzizen B

Dnetta ara k-id yeɛfun B

Amedya nniḍen anda it tettfaka s (c c b c):

A mimi ileɣ lfeṭṭa C

Awer tesɛuḍ lmacceqqa C

Ad neḍleb rebbi ɛzizen B

Ad ibaɛed rebbi lmuṣiba C

Ma yella deg usefru-nni wiss sin i yesɛan talɣa tawezlant, imi yiwet n tseddart i yesɛa, deg-s

(rebɛa ) n waffiren ma d tameɣruṭ-is tusa-d d tuḍliqt tettfaka s yiwen imesli (a a a a), ur d-yelli

ara ubeddel di talɣa n uḍris.

Amedya:

Ers-d ers-d ay iḍes A

Lufan yebɣa ad yeṭṭes A

Ad yeṭṭes ad yarwu iḍes A

Ṣaha deg tezmart-ines A

b- Seg tama n unamek:

Deg usefru i d-yussan s talɣa taɣezzfant ur yemxallaf ara ɣaf usefru i d-yussan s talɣa

tawezlant, imi asentel-nsen ttawin-d i sin ɣef yiḍes; maca asefru amezwaru imi yesɛa aṭas n

tseddarin, anda i tessawal i lmalayekat d nnbi ad as-d-awin ayen akk yelhan.D teɣzi n wawal i

yeǧǧan asefru ad yiɣzif, ad yefk anzi ɣer wid n zik mačči am usefru wis ssin; yusa-d s talɣa

tawezlant, imi ulac tiseddarin-nniḍen.

V. Timental i yeǧǧan tawsit-a n yisefra ad uɣalen ar deffir

Timetti taqbaylit n wass-a, tebeddel s waṭas imi ma nmuqel ɣer tmeṭṭut, ad naf ur tcefu

ara ɣef yisefra, rnu ɣer-s tamɛict di twacult tamecṭuḥ tettaǧa-tt ad-teɛzel ɣef yimɣaren-is daya

itt-yeǧǧan ur tḥeffeḍ ara, yerna ur as-tefka ara azal d ameqqran.

Asnulfu n wallalen imaynuten d abrid yeǧǧa tameṭṭut taqbaylit ad ten-t-ḍfer, ad teǧǧ

ayla-s, tettawi-d di tsekla tabarnit teǧǧa ṣṣenf-agi n temedyazt yuɣal di rrif; mi ara d-yawweḍ

lawan n yiḍes, kra n tyemmatin ttawint-d ccnawi s tutlayt taberanit neɣ ad as-rrent aḍebsi n

tuɣac igerdan.

Rnu ɣer wanec-a lxedma n tmeṭṭut n wass-a, zik di tmurt n leqbayel, tameṭṭut teṭṭef

amḍiq d ameqqran deg uxxam neɣ di berra, yerna yettunfk-as uḥric n ttrebga waḥd-s,ad tuɣal i

lmendad n uxxam-is.

Ɣas texddem akk lecɣel-agi ur tt-yeǧǧi ara ad tettu ad d-tawi isefra n uzuzen d userqes

i tarwa-s maca ma nerra tamuɣli ɣer kra n tlawin n wass-a ur as-yettunefk ara weḥric n tterbga

iman-is imi yettɛawan-itt wargaz-is

Ma nuɣal ɣer cfawat n temɣarin yesnen tawsit-agi n yisefra; mi i nnuḥ nejmeɛ -d

ammud isefra di taddart n Ḥura nufa-d kra deg-sent ttawint-d isefra n uzuzen d userqes maca

tura ttunt isefra s lekmal-nsen, xas akken sɛant teɣzi n tirmit.

Timɣarin n at zik sendent s waṭas ɣef timawit, ur ɣrint ara akken ad arunt, ulac ttawilat

n usekles akken ad ten-ḥerzent macci am tura yella ttawil n usekles ara yeǧǧen tasekla ad

tidir.

S wawal-agi iban-d belli isefra-nni n zikaṭas deg-sen i iruḥen, sebba n wanct-a akk d

timawit ur nettak tudert i usefru mebla tira.

Tatut n yisefra d aɣbel amuqran id nettemlal, yezmer ad i-neɣ isefra i d ttawint tlawin i

tarwa-s.

Yal yiwet i wacu mi tecfa:

 Llant tid yettun isefra s lekmal-nsen yettbin-d wanect-a mi i nuḥ nejmeɛ-d isefra-agi

imi i neseqsa kra n tlawin ma snent isefra n uzuzen d userqes di tazwara ad ɛaeḍent ad

mektint amek i as-tid ttawint yemma-tsent maca ur zmirent ara ad awint ula d awal

tettunt isefra-agi s lekmal  dɣa ad-aɣ derren-t “a yelli zik snaɣten ma d tura ruḥen-iyi

akk deg allaɣ-iw”.Seg awal-agi iban-aɣ-d usḥissef n tmedyazt ɣef wayen i dd as-tewwi

tatut n yisefra ur d-nettuɣal, sebba n wanect-a d timawitur nettak tudret i usefru.

 Llant kra n tlawin tettunt kra n tseddarin d yefyar deg kra n yisefra, ad bdunt asefru ad

t-ǧǧent akken.Isefra id-ttawint tlawin n zzik d imuqqranen d iɣezfanen ma nuɣal ɣer

tallit n wass-a drus maḍi anda iten-id tawint d iɣezfan, ma tewwi-d asefru ad yesɛu

azal n tseddart neɣ snat.

 Llant daɣen tid yesexlaḍen deg sefru ɣer wayeḍ anect-a iban-aɣ-id mi id-nejmeɛ

isefra, tikwal nettaf asexleḍ deg tseddart usefru ɣer wayeḍ maci akken ara ten-id tawi

yiwet ara ten id-tales tayeḍ, din i teḥsel anwa id anaṣli ger isefra-nni maca imi ara as-d

ales tin is-yecfan tettawit-id akken iwata.

Amedya deg usefru-agi:

Yemma taɛzizt ḍaɛfaɣ

Tagerfa wellah ar ttifaɣ

Yemma taɛzizt a yemma

Anta taqerrabt ay ukraɣ

Taseddart-agi nufa-tt-id tuɣal-d deg sefru nniḍen (asefru wiss sin deg uzuzen), acku mi iɣ tid-

ulsent tid is-yecfan terra-t-id akken yella (deg usefru wis tlata).

 Acḥal n yisefra i nɛawed nesla-asen deg yimi n tlawin anda id-nejmeɛ isefra yal tikelt

amek ara iten-id-tawint, ttbedilent i kra n wawalen mi ara asen-id-ttalsent.

Anect-a merra d titat i tettunt axaṭar mi ara teqqim acḥal ur ten-id tewwi ara tettaɛar akken ad

aten-id temekti.

VI. Amek ara neseḥbiber ɣef tewsatin-agi n tmedyazt:

Iwakken ad neseḥbiber ɣef ṣṣenf-agi ntmedyazt n tlawin akken ur truḥun ara di tatut ad

ten-id neǧǧ i tsuta id iteddun; ilaq ad nesekles neɣ ad nejmeɛ isefra id yegran akken ad ten-

neḥrez, acku bdan ttruḥun si cfawat n temɣarin, imi timɣarin yesnen isefra-agi tuget deg-sent

mmutent; ayagi s usufeɣ n yedlisen d tezrawin anda ara d nejmaɛ merra isefra id yegran.

Illaq d aɣen ad ṭṭuqten aṭas inadiyen akken ad tennarni tmedyazt-agi n uzuzen d

userqes i tsuta id i teddun.

Illaq tameṭṭut n wass-a ad tter lmendad ɣef wazal i tesɛa tmedyazt-agi n uzuzen d

userqes, wa ad-ten-ṭaḥfeḍ akken ad trebbi arraw-is s tmedyazt-agi id ǧǧan lejdud.

Awufan ad tuɣal tmedyazt-agi n tyemmat ad-ttaren deg ttawilat itraren am tutlayin

nniḍen akken ad qqimen i lebda.

Dugur ameqqran mi ara ur as-yetteggi ara yiwen azal i wayla-s xerṣum kra isefra-agi

id-yeqqimen deg cfawat n tlawin, ad ten-id-negmer, ad n-seḥbiber Fell-asen.

Tagrayt:

Deg umahil-agi i d-nessewǧed nelqeḍ-d isefra i d-yeqqimen di ccfawat n temɣarin i d-

ttawin i yigerdan imecṭaḥ di snat n temnaḍin Ḥura (Buzgan) akk Tbuda (Iɛezzugen), ur neṣṣaweḍ

ara ad negmer aṭas n yisefra n wayen yeɛnan azuzen d userqes; anect-a yettuɣal ɣer waṭas n

tɣawsiwin nufa-d macci am akken i llan zik imi tura ttruḥun di tatut.

Neeɛreḍ ad d-nesbin deg umahil-agi tiwsatin n tmedyazt n uzuzen d userqes d wamek i d-yettban

wazal n uqcic deg tmetti taqbaylit, d lwelha i as-yettunefken deg asmi ara yili d amecṭuḥ alama d

assmi ara yumɣur deg aṭas n tegniwin d wemgired yella gar tlalit n uqcic akk d teqcict .

Addad n yisefra n uzuzen d userqes di tallit n wass-a ad naf ibeddel udem-is neɣ uɣalen di rrif,

imi aṭas n tɣawsiwin i yeṭṭfen amkan-nsent, d ugur iten-yeǧǧan uɣalen neqṣen

Seg wayen akk i d-nebder deg yiḥricen n tezrawt-agi, yettban-aɣ-d wazal ameqqran i

terra tmetti taqbaylit tamensayt i tmedyazt n azuzen d userqes, asefru yuɣ tasga wessiɛen di

tudert n umdan aqbayli; yis-s i yettelqim timusniwin-is yes-i-yeselmad iberdan n ttrebga d

uwellah yes id-yemmal umdan iḥulfan-is, asirem, d lferḥ..atg

Agzul

Deg umahil-agi i d-yettuheggan, yella-d ɣef usentel n uzuzen d userqes di snat

n temnaḍin; Tabuda(Iɛezzugen) akked d Ḥura(Buzgan).

Anadi-nteɣ yebḍa ɣef ssin yeḥricen:

Ixef amenzu newwi-d awal ɣef uzuzen d userqes di tmetti taqbaylit, anda i

d nefka tabadut i yal tawsit deg-sent akked d tugnatin n tmenna, mebla ma nettu

tulmisin akk isental i ɣaf i d-ttawin isefra id-negmer.

Ma yella deg yixef wis ssin yettmeslay-d ɣef uqcic di tmetti taqbaylit

tamensayt, nefka-d tamuɣli n tmetti taqbaylit ɣef uqcic ama deg uxxam neɣ di

berra, syin nefka-d lemgarda yellan gar isera id ttawin i uqcic akk d wid n

teqcict, am akken nefka-d tawuri n uzuzen d userqes gar zik akk d tura d waddad

uɣur wwḍen ass-a d tmental i yeǧǧan isefra-agi ad uɣalen ɣer deffir.

Ɣer tagara neɛreḍ ad nefk kra n wallalen n useḥbiber ɣef tmedyazt-agi.

I. Azuzen

1-Ers-d ers-ed ay iḍes

Iwaqcic yebɣa ad yeṭṭes

Ad yeṭṭes iḍes n rreḥa

D sseḥa n tezmer-ines

A lmalayek tiɛzizin

Awimt i-yid lḥenni

Anda ara s-id nawi,

Ad as t-id awimt ɣer nbi

Ad as-tid awimt i uqcic

Ad yeggan ad yethenni

Ad ṣelliɣ nbi fella-k

D kec i delsas n ddin

Diɛali win i dekren rebbi

Ma yerna iḍuɛ lwaldin

Iǧuz remḍan d tẓallit

Zdat rebbi lɛalamin

Ars-d ars-d a yiḍes

I mmi yebɣa ad yeṭṭes

Ad yeṭṭes iḍes n rreḥḥa,

Awer s yekk lehlak s iɣes

Almalayek tiɛzizin

Awimt-iyi-d taseṭṭa

Ad as tt-id nawimt i mmi

Attan di lkaɛba crifa

Ad-as nesbuḥru i mimi

Ad yeggan deg rreḥḥa

A mimi ileɣ ugeṭṭum

Awer tesɛuḍ anezgum

Ad neḍleb rebbi ɛzizen

D netta ara k-id yeɛfun

A mimi ileɣ lfeṭṭa

Awer tesɛuḍ lmacceqqa

Ad neḍleb rebbi ɛzizen

Ad ibaɛed rebbi lmuṣiba

A lmalayek tiɛzizin

Awimt-iyi-d aẓarif

Anida ara tid-nawi

Atan di lǧiha n seṭṭif

Ad tid-nawi i mmi

Ad yeggan ur yettjefjif

A lmalayek tiɛzizin

Awimt-iyi-d rrwayeḥ

Anida ara tid-nawwi

Ad tid nawi ɣer sidi muḥend uṣaleḥ

Ad tid nawimt i uqcic

Ɣer dduḥ ad yeṣefraḥ

Almalayek tiɛzizin

Awimt-as-id lkemmun

Anida ara t-id-nawi

Atan di lǧiha uẓeffun

Ad-tid-nawi i mmi

Ɣer dduḥ ad yettnudum

Nniɣ-as kecini a mmi

A taḥbult n smid yufafen

Xdem-as lxir i dadda-k

D netta i yeɛzizen

Lḥif n tegmat yuɛer

Meḥqur win ur nesɛi argazen

Nniɣ-as keccini a mmi

A taḥnunt n yirden ma tnur

Xdem-as lxir i dadda-k

Infeɛ-ik ar d-ak yumɣur

Lḥif n tegmat yuɛer

Win ur nesɛi tagmat meḥqur.

2-Ers-d ers-ed ay iḍes

I waqcic yebɣa ad yeṭṭes

Aẓru n ṭhur d aɛlayen

Yugar akk lejbur leɛyi

Iṭij fell-as id i cerreq

Yettugray mi ara yeɣli

Anaɣ a sidi rebbi

Ma d win ifi tcud ad tefsi

Ers-d ers-d ay iḍes

I Ḥasen yebɣa ad yeṭṭes

Ad yeggan di rreḥḥa

Awer s yek lehlak s iɣes

Yemma taɛzizt ḍaɛfaɣ

Tagerfa wellah ar ttifaɣ

Yemma taɛzizt a yemma

Anta taqerrabt i yukraɣ

Almalayek tiɛzizin

Awimt-as-id zzeɛter

Ad tid-awimt i ḥasen

Ad yeggan ad yesteɣfer

Nniɣ-ak kec a Ḥasen

A tiẓurin n wafrara

Nniɣ-ak asmi i tluleḍ

Iɛdawen-ik ur bɣin ara

Yefrah baba-k d yemma-k

Yerna uɛessas n lḥara

Nniɣ-ak kec a mimmi

A tiẓurin tiberkanin

Nniɣ-ak asmi i tluleḍ

Iɛdawen zgan-d ur bɣin

Yefraḥ baba-k d yemma-k

Yerna umgud n tnuqlin

Almalayek tiɛzizin

Awimt-as-id ililli

I Ḥasen ad yeggan ad yethenni

Ad yeggan ur yettaki

Aḥeq lɛezza n rebbi

Ur umineɣ iderwicen

I yefkiɣ di lewɛadi

I yerniɣ deg akraren

Lesmeḥ i kec a rebbi

Ulac tamtilt ik-yifen

Almalayek tiɛzizin

Awimt-as-id ifilku

Awimt-as-id ɣer dduḥ

Ad yeggan ad yelluktu

Nniɣ-ak kec a Ḥasen

Ad tumɣureḍ ad teluktuḍ

A Ḥasen ad tidireḍ

Inas ssu leḥrir tuklaleṭ

Yelli-s n lqayed ad-as taɣeḍ

Nniɣ kec a ḥasen

Ssu leḥrir teqqimeḍ

Ma yefka-ak sidi rebbi

D yelli-s n ṣelṭan ad as-taɣeḍ.

3-A yemma dari-d lluḥ

Ad teẓreḍ i yeḍran di rruḥ

Inas i yemma taɛzizit

Taksumt id rebbaḍ truḥ

A yemma dari-d ini

Ad teẓreḍ iɛeddan felli

Inas i yemma taɛzizt

Taksumt id rebbaḍ teɣli

Yemma taɛzizt ḍaɛfaɣ

Tagerfa wellah ar ttifaɣ

Yemma taɛzizt a yemma

Anta taqerrabt i yukraɣ

Yettru wul-iw d leɛqiq

Wur nesɛi gma-s acqiq

Wama leɛmum d iɛewwiq

Yemma a taɛzizt a yemma

Ɛeddaɣ i tizi sawleɣ

Rran-d awal at laxert

I yemma d baba amek i llan

At-id ssan rriḥan

Ṣsawaḍaɣ-as i baba d yemma

Ṣawaḍaɣ-asen leǧnan akk d rreḥma

Yewweḍ-d rrbeḥ a tecceḍ

Ur yitektibeḍ a yiwen.

4-Aqli yin deg udrar ɛussaɣ

Swallen nudan tamurt

S uḍar-iw ur tt-id aɛfisaɣ

A taneɛrit i yat rebbi

Suffeɣ-aɣ leɛteb ɣer tafet

Yemma taɛzizt ay yettruɣ

Anaɣ a yemma taɛzizt

Ula win imi ara ḥkuɣ

Ḥkiɣ i sidi rebbi

Yemma taɛzizt aqli uḍnaɣ

Beddeɣ ger yemnaren sawleɣ

I yemma taɛzizt truḥ

Yemma taɛzizt ulac-itt

Yella sidi rebbi

D netta ara yesifsen ɣef rruḥ

Aql-iyi ger tɣaltin

Mi ɛussaɣ baba d yemma

Ansi ara ten-id iger teswiɛt

Babba d yemma ulac-iten

Nnan-d rruḥ lhu di cɣul-im

Nek di tmuqbert rkiɣ

Yemma taɛzizt a yemma

Ɛeddaɣ ad ṣuḍaɣ tensa

Ɣilaɣ d yemma taɛzizt iyi d ibedden

Ziɣen d uccen iy ɛegḍen

Nek nwiɣ d baba d yemma

Staɣfer llah a rebbi

Ma d ayexḍiɣ neɣ ma dayen ɛeddaḥ tilas

Wagi d tikci n rebbi

Ayen s inrad nḍuɛ-as .

5-Mi ara yettru ugrud neqqar-as:

A lmalayek tucbihin awimt-iyi-d abandu

Anda ara tid-nawi

Deg sidi Abd rraḥmen

Ad tid awimt i mimmi

Ad yesefraḥ yesedhu

Aya at rebbi taneɛrit

Bab usigna d tmeqqit

ḍelbaɣ-ken ḍelbaɣ rebbi

Cedda ad aɣ dugri talwit

Aya at rebbi

Kunwi d isarman n nnda

Leqmewt idmim d teffaḥ

At wezbarbur d afrara

A yenniɣ sewqet leswaq

Awiwt –d lerbeḥ ɣer dda

Win i yeddan yidwens at rebbi

Ncallah ad yawi lfayda

At rebbi yiwen yiwen

Ad ak nawiɣ d iwaziwen

Ad tefkeḍ lehna i mmi

Leɛnaya n rebbi ɛzizen

Kecini a mmi

I wuɣur ik cubaɣ yella

Cubaɣ-ak ɣer at qasi

At qasi nni i mezwura

A ṭṭaɛa n nbi ṭrawi

Ttawin medden i cciɛa

Kecini a mmi a tiẓurin n tziri

Taktabt tajḍiṭ

Yewwi ṭaleb ɣer tili

Ɣer wuɣer ik cubaɣ-k kennaɣ-k

Ɣer mmi-s n sidi ɛli

Kecini a mmi

A tiẓurin n warfrar

Taktabt tajḍiṭ

Yewwi ṭaleb ɣer tira

Ɣer wuɣur ik cubbaɣ-k kennaɣ-k

Ɣer mmi-s n sidna musa

kecini a mmi

A tiẓurin  n ḥmer buɛmer

Taktabt tajḍiṭ

Yewwi ṭaleb ad tiɣer

Ɣer wuɣur ik cubaɣ-kkennaɣ-k

Ɣer mmi-s n sidna ɛumer

A lmalayek tucbiḥin

Awimt-iyi-d taseṭṭa

Anda ara tt-id nawwi

Akkin di lkaɛba crifa

Ad-as tt-id nawi i mmi

Ad yeggan ad yetraḥa

Mmi d agugli uqerḍas

Mmi d aguglu uqerḍas

Mi yezmumeg yelleɣḍas

Rebbi ad k yeḥrez ad k -iṣun

A ya agellid wer tmes

Mmi d agugli n wulli

Ad k iḥrez ad k- iṣun

Ad k yemneɛ deg lemḥani

Mi id tekkiḍ deg mmi n tewwurt

Ttuɣ i ɛeddan fell-i

Awi ddren ad yini

Mmi ɛzizen yuẓam

Ad yid yekk deg mmi n tewwurt

A yemma saɛdi remḍan

Ad yili yixef-iw iceb

Assen ad yuɣal d llufan

6-Ers-d ers-d a yiḍes

Yelli ad ttaɣ tanafa

Ad teggan ad tettnarni

S lfeḍl-ik a mulana

Aya lxir-iw a rrebḥ-iw

Ad yit cebbaḥ lḥara

Yelli a tarenǧet

A tin ḥemlaɣ s tidet

A yelli xdem-iyi lxir

I lmend n bu tɛemmet

Yelli d amgud n ččina

Rebbi ad ak m-iṣun

Ay agellid mulana

A yelli xdem-iyi lxir

I lmend n su telḥara

Ay acewwaḍ

Win ik yeccan ad yenecraḥ

Ɣur-i yelli

D lemsebbaḍ i mremmeḥ

A yefraḥ yefraḥ wul-iw

Mi ik mi-d uffiɣ deg ufraḥ

Ttruɣ i yettru igenni

ɣef nek wer nesɛi yelli

Ma ddreɣ ad ayi-tani

Ad yitfek talqimt s imi

Ma mmuteɣ ad yit cebbaḥ

Yernu ad tettru felli.

7-Ay aɛessas n lqelɛa

Ad ak-ceɛlaɣ ticemmu

Ad yid-ḥerbeḍ ɣef yelli

Anida tebɣu tili

Ugadaɣ itt-yettaɣen

Ad rwent taḍsa tnuḍin

Ay aɛessas n lqelɛa

Ad ak-ceɛlaɣ llamba

Ad ayi-tjebreḍ ɣef yelli

ɣef yir tiṭ d yeɛdawen

a tin yellan d lfahem

xdem lxir uqbel ad ak-mifat

ad as-tareḍ lxir i lwaldin

wid-ak i ɛetben fell-am

ma fkan-am ddeɛwa n lxir

anda teddiḍ d leslak.

8-Ẓziɣ asegmu uxalaf

Ẓẓiɣ-t nnig leḥwari

Neɣcaɣ-t ḥemraɣt

Yeffeɣ-d d ageṭṭum n lmerwi

Ifer-is yerra tili

Yewweḍ-d rbeḥ ad tecceḍ

Ur yitektibeḍ a rebbi

Ẓẓiɣ asegmu uxalaf

Ẓẓiɣ-t nnig yexxamen

Nniɣ-as neɣceɣt ḥemraɣt

Yettraɛriɣ deg afriwen

9-Ayemma urgaɣ targit

Ḥkiɣ-tt i ṭaleb yewhem

A yemma ziɣ d lmut

Id yusan ad ayi teddem

A yemma ziɣ d lɣerba

I yuran deg yixef n lhem

Yemma taɛzizt-iw yemma

Nek yensan di lexlawi

Ḥed fell-i ur d-yesteqsa

Ula d win yellan d xwali

Hulahula

A yemma awi iruḥen

Ɣer wanda yebɣa wul-iw

Ɣer taɛzizt n yemma-s

Ad yečč rbeḥ fell-as

10-Ers-d ers-d a yiḍes

Mmi yebɣa ad yeṭṭes

Ur yehlik ur yuḍin

Siwa lxir deg ul-ines

Dul-iw iy cihwan tament

Meɛna maci n tzizwa

Dul-iw iy cihwan xuya

Yebɛed wanida yella

Dul-iw i cihwan tament

Maɛna maci n tzizwa

Dul-iw iy cihwan yemma

Tebɛed wanda tella.

11- Ik nniɣ keč a mimmi

Taḥbult n yirden mi tnur

Mi tɛeddaḍ di tejmeɛt

Bru i uqelmun-ik ad yeḍlaq

Aḥbib n baba-k ad yrfreḥ

Ma aɛdaw-is ad ifellaq

Ik-nniɣ keč  a mmi

Rebbi yerr_ik d asalas

A mmi ak yerr d adrum

Ad ak-yeǧǧ d nṣib i tullas

Deg ass n lɛid tameqrant

Weltma-k ad tarzuḍ fell-as

12-A sidi Mḥend u Malik

A taxarubt n leḥlu

Yegman af targa n waman

Ad teǧǧuǧug, ad ternu

Win yeswan deg urawen-is

I wul-is meɣzun, yeḥlu

A sidi Mḥend u Malik

A taxarubt n uqwir

Yegman ɣef targa n waman

Ad teǧǧuǧug, tettnuwir

Win yesswan deg urawn-is

I wul-is meɣzun yissmiḍ.

13-Ars-d ars-d a yiḍis

Mmi-t neɣ yebɣa ad yeṭṭes

Ad yeṭṭes ad yerwu iḍes

Ad ttennerni tezmer-ines

A yiṭij ḥarez-iyi mmi

Ad yizwiɣ ad yennarni

Ad yif akk tizyiwin-is



Ammud

62

Ay nessaram d lxir-is

A lmuluk a tiḥbibin

Ssumt-as id tijeǧǧigin

I mmi ad yissin tafsut

14-Ay allen-iw ɛahdemt iḍes

Ferqemt ul-iw d amuḍin

Azrem d aḥbib i teqqes

Yesnusuy deg tawliwin

Tin mi i weqmeɣ ddwa ad teḥluḍ

Teɛiwed-iyi-d tin nniḍen

15- Ers-d ers-d a yiḍes

Aqcic-a yebɣa ad yeṭṭes

Ad yeggan ad yessusum

Sseḥḥa n tezmert-inen

Ars-d ars-d a lemnam

Aqcic atan deg uxxam

Ad yeggan ad yessusum

Ad yettrebbi deg uksum

16-A yemma ruḥeɣ ruḥeɣ

Ma mmekt-iɣ-d d wi yerzan

I teḍra yid-i a yemma

Am tseṭṭa ger iɣezran

Aḍu yetthuzzu iẓuran

Aqli ulbabeɣ asawen

Tebɛaaɣ-tt mezzaf iḍul

Ur d-yerri ḥed s lexber

Telha akk d ccaɣul

Am tseṭṭa ideflawen

I terriḍ ɣer daxel a yul.

17-Ers-d ers-d a yiḍes

Mmi yebɣa ad yeṭṭes

Ur yehlik ur yuḍin

Siwa lxir deg uli-ines

Ay aɛessas n wexxam

Yuli wass ṣbaḥ lxir

A yat cedda i ɛumen

A yat lebsa n leḥrir

Ttreɣ-ken ttreɣ ṛebbi

Gget-aɣ tiregwa n lxir

18- A rebbi d baba d yemm-a

Tedɛum s wul

Tesɛa chur deg taɛbuṭ-im

Ɛamayen deg rebbi d waɛrur

Dacu ad as-budeɣ i yemm-a

D lǧenet d wudm-ik a Rssul

A rebbi d baba d yemm-a

A rebbi tedɛum-iyi

Tesɛa-chur deg taɛbuṭ-im

Ɛamayen deg rebbi d yiri

Dacu ad sbudeɣ iyemm-a

D lǧenet d wedem rebbi.

19-Syatt fell-ak s yaɛdad n zariɛa

Yewwi ufellaḥ i zarɛ-itt di leqaɛa

Temɣi-d d arbiɛ, yerra-tt d naɛma

Syatt fell-ak a nebbi ɣer ttedun ttarun

Azal yeḥma amezun d lkanun

Af udm-ik a nbbi ḍeḥan-d d iɣriben ar ttarun

Syatt fell-ak s yeɛdad n teɛeqayin

Yewwi ufellaḥ izerɛ-itt deg tenḍirin

Temɣi-d d arbiɛ aḥnin yerra-tt d timẓẓin

Syatt fell-ak a nebbi ɣe ttedun ruḥen

Yeḥma s imeṭṭi ttebujririḥen

Af udmi-k iɣiden saḥen

20-Ers-d ers-d a yiḍes

Yelli tebɣa ad teṭṭes

A tiziri id icerqen

Yelli tcuba ɣur-s

Mennaɣ-as teɣzi n leɛmer

Am ass-a ad tecnu yid-s.

21-Ers-d ers-d a nnuma

Ar ugrud yebɣa  lhna

Ur yuḍin, ur ynehlak

D lxir d rbeḥ i yella

Ers-d ers-d ay iḍes

Ṣebyan yebɣa ad yeṭes

Ur yuḍin, ur yenahlek

D lxir d rbeḥ i ɣur-s.

22-Syatt fell-ak d nebi

Fell-ak bujen i luɣman

Anida ttenuzen waman

Kul tiqqit s uzziyani

Ṛwan yeɛraben yetman

Ad deker allah n illu

I d-yeǧǧa Sidna Rssul

Ittek-d deg natri

Ad ḥrzen deg-nneɣ n maqul.

23-Ers-d Ers-d ay iḍes

Leflan-i yebɣa ad yeṭṭs

Awer yehlk awer yaḍen

D lxir d rbeḥ i ɣur-s

Ers-d ers-d a lemnam

Ar lufan yebɣa nadam

Ur yehlik ur yuḍin

D lxir,d rebeḥ I yellan.

24-Ay ala Ɛdudu tacrikt

Ma ur iyi-teḥṣibeḍ am mmi-m

Teffkiḍ aɣrum d amessas

Yeɣleb taziba s uclim

Yḥedr-d unbdu ad nefreɣ

Tiglilt d lexart-is.

25-Syatt fell-ak a nebi ɣer ttedun, ruḥen

Tteddun, ttebujririḥen,wwin abrid uzal yeḥma

Deg anda teluleḍ a Lhacimi i Faḍma tejud,tettrbiɛ

Nnan-iyi tamdint tedhec, lmal yugi adyeks rebiɛ

Tewt-d lmḥila, teskf s lfḍl-ik ay algid.

26-Ers-d ers-d ay iḍes

Lufan yebɣa ad yeṭṭes

Ad yeṭṭes ad yarwu iḍes

Ṣaha deg tezmart-ines.

27- Rsd-ed rs-ed a yiḍes

Mmi d amgud ifires

Ad yeggan ad yettnarni

Ṣeḥḥa n tezmer-ines .

28-A yiḍes a yinegmi

Mmi atan deg rebbi-w

Ad ḥellaɣ sidi rebbi

At-iṣun s lqedra-s

Di laɛnaya n sidi rebbi.

II. ASERQES

1-Ay aɛessa n lqelɛa

Ad ak-ceɛlaɣ ticemmuɛin

Ad-yid ḥerbeḍ ɣef yelli

Anida tebɣu tili

Ugadaɣ iyi-ttyettaɣen

Ad rwunt taḍsa tnuḍin

Ay aɛessa n lqelɛa

Ad ak-ceɛleɣ lamba

Ad yit-jebreḍ ɣef yelli

ɣef yir tiṭ d yeɛdawen-is

a tin yellan d lfahem

xdem lxir uqbel ad ak-mifat

ad tarreḍ lxir i lwaldin wid ak i ɛetben fell-am

ma fkan-am ddeɛwa n lxir

anda teddiḍ d leslaj.

2-Tisukrin crurdent mrurdent

Ruḥent ɣer tala ad swent

Ufant aman qquren

Ɣrant a bel yeɛqub

Awiy-id lluḥ

Ad sewwaɣ timellayin

Taqaraqraq ibareqraq

Walawa ad yekkes wa

3-Allah allah allah

Yelli d tasedda n ṣbaḥ

Udem-is d lfeṭṭa d ddeḥ

Ad timɣureḍ ad tifeḍ timdukal-im

Am teftilt di lmeṣbaḥ

Neɣ agur ɣer wudem n rbbeḥ.

4-Ay ameksa-inna

Mu ur teẓriḍ ara uccen

Uccen yewwi-d izimer

Yewwi-d izimer d akses

Yuzzel uqcic yekkes-as-t

Uccen yewwi iɣsan

Mimmi yewwi-d ikesman

5-Asttuh sttuh-iya

A tasemt a tafesda

Itɣardin n mimmi

Ad yuzur ad yegrurza

Ad yif kra yella dda

Leɛnaya n sidi musa

6-Ad tayiḍ ɣer igenni

D mimmi ad n-yali

Ad-as deqneḍ lḥenni

Err –it-id ɣer dda ɣur

7-Sttuh i leḥmer

Mmi d agazu n ttmer

Ad neḍleb rebbi ad tt-isemmer

Di leɛnaya n leɛwacer

Ad-as yeseɣzef leɛmer

8- A lxir-iw mmi meqqar

I sewwaq lḥed aɛamar

Yewwi-d lḥenni d ttmer

Ttmer yecca-t i wul-is

Lḥenni i tqarruyt-is.

9-A ttayen ay arcacen

Aqcic-agi d dheb i ruccen

Tarrawt-ines d iqcicen

D teslatin i ḥarcen

D tiract n yedrimen

Ad ileḥḥu fel-asen.

10-Sanya sanya

Amehraz n larebɛa

Aqcic yeswa meyya

Ad iruḥ ɣer tala

Ad as-d awin blabla

Ur t-isett ḥed

Ala aqcic barka.

11- ttuha ttuha

Ad tayiḍ ɣer igenni

Ad tayiḍ ay asalas

A rebbi ǧǧit i yemma-s

Yumɣur yeɣdem fell-as

12-A lxir-iw a lxir-iw

Aqcic deg rebbi inu

Ḥarez-it a sidi rebbi

Win ur nenni a mmi

Fk-as ad ttyaf yimi

13-A lfeḥiw a lferḥ-iw

Acu ara as muddaɣ i mmi

D taguni di tɣurfatin

A lferḥ-iw a lferḥ-iw

Aacu ara as muddaɣ i mmi

D tament akk d wudi.

14-Sttuh sttuh a mmi

D win yettɛezzun mmi

Si sbaḥ alami d tameddit

Mmi yesenger leɛruc.

15-sttuh sttuh- iya

Lferḥ-iw lferḥ i lebda

Ufiɣ tasekkurt tebda

Ad tt-yečč mmi ad yeglulda

Yeglulda yaweḍ ɣer ufella

Taseṭṭa tegma tɛella

Mmi yekka-d s ufella

Laɛnaya-k a mulana.

16-A lferḥ-inu a lferḥ-iw

Acu ara muddaɣ i mmi

As muddaɣ tamment d wudi

Acu ara muddaɣ i mmi

D taguni di tɣurfatin

Acu ara muddaɣ i mmi

Lmakla-s d timellayin

17- Stuha luha

A tassemt a tafesda

Di teɣardin n uqcic-a

Ad yumɣur ad yugyuda

Ad yegg amzur n tsseda

Ḥelul-it a mulana

A sidiƐemer uǦuhra.

18-Stuh yessmeɣer

Ay afaruǧ uṣṣaɣur

Ḥarz-it am ddenya am lɣrur

Ad as-yeccib uɣarɣur

Bu teglimt tecbeḥ tennur.

19-Allah allah allah

Yelli d tasedda n ṣbeḥ

Udem-is d lfeṭṭa d ddeḥ

Ad timɣur ad tif tizyiwin-is

Am tsukrin di ṭarḥa

21-Stuh illeha

A tasemt a tafesda

Iteɣardin n uqcic-a

Ad yumɣur, ad yugyuda

Ḥarz-it Allah mulana

22-Stuh i leqmer

A mmi aɛarjun n ttmer

Ad yeǧǧuǧeg i temer

Am wagur deg leɛwacer

Ḥerz-it i bab n leɛmer

Cceɣel ma yebɣu yexser.

23-Stuha mimi

Stuha mimi

Acu ara yečč mimi

D tiḥmzin d wudi

Syuha mimi

A tawaract n wudi.

24-Lɛesslama-k a mimi

Isem-ik ur rebbi yulli

Ḥarz-it a ssidi rebbi

25-Lɛesslema-k a nnur

Isem-ik ur rebbi meddkur

Ḥerz-it a bab n lummur.

26-Acu ara muddeɣ i yelli

Lxir i muddeɣ drus

Fkiɣ-am akli bu lefcuc

Ixeddem yeṣṣawaḍ-am-id ɣer ufus

Lmekla-ines d timellalin

Tisessi di tḍudacin

Taguni deg tɣurfatin

Ani-m-t amin amin

26-Ǧleb ar tebḥirin

Ad tawwiḍ tiqlalucin

Yemma-k ad tegg abazin

Ad teṭṭeḍeḍ tiyefkatin

Ad trebiḍ tikkusmatin

S lfaḍl n bu tezmirin.

27-Sttuh sttuh sttuh

Mmi aɛerjun n ttemer

Ad yeǧǧuǧǧug ad yetmer

Am waggur deg laɛwacer

A rebbi sɣezfa-s laɛmer

S ufus n bab n laɛmer.

28-S ttuha i waɛḍimen

D tirrac n yidrimen

Lfeṭṭa d yibzimen

D mmi ak wi-ak yiffen

Sebḥan a rebbi ɛezzizen

D kkečči-nni i t-yexelqqen.

29-S ttuh s ttuh-ya

A yiwen uẓeṭṭa ur nettarẓa

Ffekaɣ-id uddi mayella

Mu-lac d zzit  yella

D win id-teffeka lɣela.

30-A tta a ttayen

Atan mmi ad n-yalli

Qqnet-as-id lḥeni

Tezlum-as-id ikkeri

Tarrem-t-id ar da ɣur-i.

31-Ay yimeksawen

Ma tewalam ara uccen

Yukker izimer d ayekssas

I zewar-as mmi yekks-as-t

Mmi yewwi-d ikesman

Uccen yewwi-id iɣsan.

32-sttuh sttuh iya

Sttuh sttuh a lemri

Yelli d agazu n tili

Di ṣifa tecba tiziri

Win itt-yeẓran ad tt-imenni

33- a lxir-iw a lxir-iw

Mmi deg rebbi-inu

Yecɛel-d tafat-inu

Yeɛmer uxxam-inu.

34-Yečen-čen uqelay

Akin i wudrar

Wi-t-illan wurar

I weqcic-inu

I lehl-is imi yezwar.

35-tayna ajga alemmas

Mimmi ḥarz-it i yemma-

Ad yumɣur yexdem fell-as.

36-Ǧleb ǧleb ǧleb

Rebbi fell-as ad ḥareb

I menɛ-ik deg lmaṣṣayeb

Ka yeɣran sttin n lḥizeb.

37-Lɛesslema i mmi di tenafa

Ay yacculiḍ n lfakya

Lɛesslema deg yides

Ay yacculiḍ n yifires.

38- A lferḥ-iw a saɛd-iw

Mmi d lwiz bu ɛecra

Mmi d dheb umeqyas.

39-Taqemmuct n wucci

Tinzarin xlulu

Ṭuṭṭu ɛini

Anyir dref dref

40-Sttuh a mimi

Tteffaḥ n ɛedni

Dacu i yebɣa uqcic-a

D tament akk d wudi

41-Tisukrin deg ṭṭerḥa

Ad tɣenint aḥiḥa

Fell-ak a sidi yeḥya

42-Sttuh jelleb jelleb

Rebbi fell-ak i ḥareb

Baɛed –as lmuṣayeb.

43-sttuh sttuh iya

Medden serqasen iqcicen

Nek serqasaɣ izmawen.

44-A lferḥ-iw ad timɣureḍ

Ad tɣelbeḍ ilef ad tuẓuruḍ

Ad tizwiɣeḍ ad timluleḍ

Ad tifeḍ akk wid tluleḍ

Ad txedmeḍ lxir i lwaldin

Ma ulac ttar ad tid rreḍ

